
Incipiunt consilia rectoribus de extra culfium pertinentia,

1. De naulo nauis et camerarum dando rectoribus de extra culfum.

Millesimo ducentesimo xLvIIL Indictione vi, die tertio exeunte Januario.

Capta fuit pars in consilio maiori et ordinatum quod potestati Constantino-
polis, duche Cretensi, Baiuli Acon, Tyri et Nigropontis, et castellanis Coroni et
Motoni, qui amodo iuerint in dictis Signoriis, debeant habere a communi pro naulo
nauis et camerarum, soldos XL denariorum Venecialium grossorum pro quolibet pro
se et sua familia, arnesiis et uictualibus. Et si portauerint equum unum uel duos,
unusquisque illorum debeant habere pro naulo pro quolibet equo soldos X gros-
sorum a communi Veneciarum, quos quidem equos per totum tempus sui regi-
minis non debeant uendere nec cambire nist causa meliorandi. Et si cum nauigio
communis Veneciarum iuerint, nichil habere debeant de predictis. Consiliarii
uero predictorum rectorum debeant eodem modo quilibet eorum pro naulo nauis
et camerarum habere a Communti soldos XX grossorum pro se et sua familia,
arnesiis et victualibus. Et si portauerint equum unum, unusquisque illorum
debeat habere pro nauilio equi soldos X grossorum a communi Veneciarum,
quem quidem equum per totum tempus sui regiminis non debeant uendere uel
cambire nisi causa meliorandi. Et si cum nauigio communis iuerint, nichil habere
debeant de predictis. Et ultra id quod dictum est in ipso uiatico non debeant
habere a communi aliquo modo. Post hec anno Domini mccL mense Juli die X
exeunte. Captum et ordinatum fuit in maiori consilio et confirmatum iterum
suprascriptum consilium et in fine ipsius consilii taliter specificatum, quod si
domino Duci et suo consilio dare placuerit nauigium subtile rectoribus et eorum

consiliariis antedictis de ipsis denariis aliquid non detur eis omnino.

2. Quod rectorels] de extra culfum non possint adducere nec mittere eorum mercationes,
nisi sicut alii mercatores,

Millesimo ducentesimo Lxx1. Indictione xv, die %111 exeunte Februario.

Capta fuit pars quod rectores omnes, qui decetero ibunt pro Communi
Veneciarum extra culfum, si uwoluerint uenire Venetias et habebunt licentiam
ueniendi uel ante terminum, uel postquam compleuerint, possint uenire: sed non
possint adducere nec mittere eorum mercationes nisi sicut poterunt alij merca-
tores et secundum licentiam datam aliis mercatoribus. Et hoc iungatur in

eorum capitulare, et si aliter uenerint cadant in pena qua cadunt qui uadunt
contra ordinem

Incipiunt consilia omnibus rectoribus periinentia.

1. Rectoribus quod ipsi non habeant consiliarios sibi attinentes.
Millesimo ducentesimo Lx. Indictione 1v, die octavo exeunte Januario.

Capta fuit pars. quod in omnibus regiminibus quo sunt extra Venetiis, et



